1. Dandin: Kavyadarsa, Paricchedas 1 & 2 (6th-7th century)

2. Bhamaha: Kavyalamkara (7th century)

3. Udbhata: Kavyalamkarasarasamgraha (c. 776-807 AD) and 4. Induraja’s Laghuvrtti

5. Anandavardhana: Dhvanyaloka (820-890)

6. Abhinavagupta’s Locana (950 - 1020) and 7. Ramasaraka’s Balapriya (modern published in 1940)

8. Kuntaka: Vakroktijivita, with auto-commentary (950-1050)

यथा--- 
यत्सेनारजसामुदञ्चति यदे द्वाभ्यां दवीयोऽन्तरान्पाणिभ्यां युगपद्विलोचनपुटानष्टाक्षमो रक्षितुम्  ।
एकैकं दलमुन्नमय्य गमयन्वासाम्बुजं कोशतां धाता संवरणाकुलश्चिरमभूत्स्वाध्यायवन्ध्याननः   । । टीका १.१०२  । ।
एवं वैचित्र्यं संभावनानुमानप्रवृत्तायाः प्रतीयमानत्वमुत्प्रेक्षायाः   ।
तच्च धाराधिरोहरणरमणीयतयातिशयोक्तिपरिस्पन्दस्यन्दि संदृश्यते   ।
संभावनानुमानेन सादृश्येनोभयेन वा   ।
निर्वर्ण्यातिशयोद्रेकप्रतिपादनवाञ्छया   । । सूत्र ३.२९  । ।
वाच्यवाचकसामर्थ्याक्षिप्तस्वार्थैरिवादिभिः   ।
तदिवेति तदेवेति वादिभिर्वाचकं विना   । । सूत्र ३.३०  । ।
समुल्लिखितवाक्यार्थव्यतिरिक्तार्थयोजनम्  ।
उत्प्रेक्षा, (काव्यतत्त्वज्ञैरलङ्करणमुच्यते)   । । सूत्र ३.३१  । ।
संभावनेत्यादि   ।
"समुल्लिखितवाक्यार्थव्यतिरिक्तार्थयोजनमुत्प्रेक्षा"---"समुल्लिखितः"---सम्यगुल्लिखितः, स्वाभाविकत्वेन समर्पयितुं प्रस्तावितः   ।
"वाक्यार्थः"---पदसमुदायाभिधेयं वस्तु, तस्माद्"व्यतिरिक्तस्यार्थस्य"--वाक्यान्तरतात्पर्यलक्षणस्य, "योजनम्"---उपपादनम्  ।
"उत्प्रेक्षा"---उत्प्रेक्षाभिधानमलङ्करणम्  ।
उत्प्रेक्षणमुत्प्रेक्षेति विगृह्यते   ।
(के) न साधनेनेत्याह---"संभावनानुमानेन" संभावनया यदनुमानं, संभाव्यमानस्यार्थस्य ऊहनं तेन   ।
तदवश्यं तस्य वस्त्वन्तरत्वापादनं तत्समानकार्यदर्शनादिति भावः   ।
प्रकारान्तरेणाप्येषा संभवतीत्याह---सादृश्येनेति   ।
"सादृश्येन"---साम्येनापि हेतुना "समुल्लिखितवाक्यार्थव्यतिरिक्तार्थयोजनम्" उत्प्रेक्षैव   ।
द्विविधं सादृश्यं संभवति वास्तवं काल्पनिकं चेति   ।
तत्र वास्तवमुपमादिविषयम्, काल्पनिकमिहाश्रीयते, सातिशयत्वेन प्रस्तावात् ।
सादृश्यस्योभयाश्रयत्वाविनाभावात्, प्रस्तुतव्यतिरिक्तस्य पदार्थान्तरस्यासंभवात्, तस्य च धर्मत्वे सति पराश्रितत्वात्केवलस्य कल्प्य(त्व) मेवानुपपन्नमिति तदाश्रयः कश्चिदपरः कल्पनीयः   ।
सोऽपि कोऽसाविति नियमासिद्धिः   ।
एकस्य कस्यापि कल्पनेऽप्यनवस्थाप्रसङ्गात्, गुणसमन्वयाभावादप्रतिपत्तेश्च वास्तवसादृश्याधारभूतधर्म्यन्तरसदृशः पारिशेष्यात्परिकल्पनीयतामर्हतीति सचेतसः प्रमाणम्  ।
तस्मात्तथाविधधर्मिणः सादृश्येनेति व्यक्तम्  ।
क्वचिदवास्तवेनापि प्रौढिवादेन उक्तविधप्रकारान्तरममपरमस्याः प्रतिपादयति---"उभयेन वा" संभावनानुमानसादृश्यलक्षणोभयेन वा कारणद्वितयेन संवलिवृत्तिना प्रस्तुतव्यतिरिक्तार्थान्तरयोजनमुत्प्रेक्षा   ।
प्रकारात्रितयस्याप्यस्य केनाभिप्रायेणोपनिबन्धनमित्याह---"निर्वर्ण्यातिशयोद्रेकप्रतिपादनवाञ्छया"---वर्णनीयोत्कर्षकाष्ठाधिरूढिसमर्पणाकाङ्क्षया  ।
कथं ? "तदिवेति तदेवेति वा "द्वाभ्यां प्रकाराभ्याम्  ।
"तदिव" अप्रस्तुतमिव   ।
तदतिशयप्रतिपादनाय (या) प्रस्तुतसादृश्योपनिबन्धः   ।
"तदेवेति"---अप्रस्तुतमेव प्रस्तुतमिति   ।
(समारोपित) स्वरूपप्रसरणपूर्वकमप्रस्तुतस्वरूपसमारो(पस्य) प्रस्तुतोत्कर्षधाराधिरोहप्रतिपत्तये तात्पर्यान्तरयोजनम्  ।
कैः उत्प्रेक्षा प्रकाश्यत इत्याह---"इवादिभिः"---इवप्रभृतिभिः शब्दैः यथायोगं प्रयुज्यमानैरित्यर्थः   ।
"वाच्या" इति   ।
पक्षान्तरमभिधत्ते---"वाच्यवाचकसामर्थ्याक्षिप्तस्वार्थैः " तैरेव प्रयुज्यमानैः प्रतीयमानवृत्तिभिर्वा   ।
तत्र संभावनानुमानोदाहरणं यथा--- 
आपीडलोभादुपकर्णमेत्य प्रत्याहितोपांशुरुतैर्द्विरेफैः   ।
अभ्यस्यमानेव महीपतीनां संमोहमन्त्रं मकरध्वजेन   । । टीका ३.१०६  । ।
काल्पनिकसादृश्योदाहरणं यथा--- 
"राशीभूतः प्रतिदिनमिव त्र्यंबकस्याट्टहासः"   । । टीका ३.१०७  । ।
यथा वा--- 
"निर्मोकमुक्तिरिव गगनोरगस्य"   । । टीका ३.१०८  । ।
इत्यादि   ।
वास्तवसादृस्योदाहरणं यथा--- 
आकर्णकिसलयकर अलमलं च चलं तारऽदि   ।
हिन्दु अलीलं वस स चाल भवादिहि आसति   । । टीका ३.१०९  । ।
(छाया ?) उभयोदाहरणं यथा--- 
तिक्खारुणं तथारण्ण अणजां राण्ति प्रलारि   ।
अन्तिरे उदे आसे अवन्दिलग्ग रिउरूढिरले सव्व महुरेउणा   । । टीका ३.११०  । ।
(छाया ?) (तिक्खारुणं तं इति   ।
आरात्दूरात्भेद एव भेदो द्रुतिरेव विदारणं तत्रेत्यर्थः   ।
लोके हि तीक्ष्णः शरादिपदार्थोऽङ्गविदारणे लग्नरुधिरलेशो दृश्यते   ।
इति तद्धर्मसादृश्ये नयनयुगगततीक्ष्णारुणात्तत्वस्य विद्यमाने प्रस्तुतवस्तुधर्मोऽप्रस्तुतवस्तुधर्मत्वेन संभावित इत्युभयसाधनेयमुत्प्रेक्षा   ।
यथा वा--- 
णीसासा खणविरहे फुरन्ति रमणीणसुरहिणो तस्स   ।
कड्ढिअ हिआट्ठिअ कुसुमबाणमारन्दलेसव्व   । । टीका ३.१११  । ।
निःश्वासा क्षणविरहे स्फुरन्ति रमणीनां सुरभयस्तस्य   ।
कृष्टहृदयस्थितकुसुमबाणमकरन्दलेशा इव  । ।
छाया   ।
अत्र वास्तवसादृश्योदाहरणं यथा--- 
उत्फुल्लचारुकुसुमस्तबकेन नम्रा येयं धुता रुचिरचूतलता मृगाक्ष्या   ।
शङ्के न वा विरहिणीमृदुमर्दनस्य मारस्य तर्जितमिदं प्रतिपुष्पचापम्  । । टीका ३.११२  । ।
अत्रासूत्रितार्थव्यतिरेकिवस्त्वन्तरविधानादपह्नुतिभ्रान्तिर्न विधातव्या, यतस्तस्याः प्रथमोद्भेदजीवितमुत्प्रेक्षा न पुनरपह्नुतिरेतस्याः   ।
तदेवानन्तरं व्यक्तिमायास्यति   ।
तदिवेत्यत्र वादिभिर्विनोदाहरणं यथा--- 
चन्दनासक्तभुजगनिःश्वासानिलमूर्छितः   ।
मूर्च्छयत्येष पथिकान्मधौ मलयमारुतः   । । टीका ३.११३  । ।
यथा वा--- 
"देवि त्वन्मुखपङ्कजेन"   । । टीका ३.११४  । ।
इत्यादि   ।
यथा वा--- 
"त्वं रक्षसा भीरु"   । । टीका ३.११५  । ।
इत्यादि   ।
तदेवेत्यत्र वाचकं विनोदाहरणम्  ।
यथा--- 
"एकैकं दलमुन्नमय्य"   । । टीका ३.११६  । ।
इत्यादि   ।
9. Mammata: Kavyaprakasa (11th century)

10. Mammata: Kavyaprakasa [Karikavali]

11. Vamanacarya Ramabhatta Jhalakikar’s Balabodhini commentary

12. Nagesh Bhatta: Udyota commentary on kavyaprakasha (18th century)

13. Govinda Thakkura: Pradipa commentary on kavyaprakasha (1400-1500)

14. Baidyanatha Tatsat: prabha commentary on kavyaprakasha

15. Bhimsena Dikshita – sudhasagar commentary on Kavyaprakasha

16. Rajasekhara: Kavyamimamsa (10th century)

17. Rudrabhatta: Srngaratilaka (1000 AD)

18. Ruyyaka [Rajanaka]: Alamkarasarvasva, Sutras 1-34 (1150)

19. Jayaratha’s Vimarsini ((1150-1200 AD)

20. Vidyacakravartin’s Samjivani

21. Jayadeva [alias Piyusavarsa]: Candraloka (1200 AD)

22. Visvanatha kaviraja: Sahityadarpana ) (1384 AD)

#<भवेत्संभावनोत्प्रेक्षा प्रकृतस्य परात्मना  ।
वाच्या प्रतीयमाना सा प्रथमं द्विविधा मता  । । सूत्र १०.४०  । ।>#

#<वाच्येवादिप्रयोगे स्यादप्रयोगे परा पुनः  ।
जातिगुणः क्रिया द्रव्यं यदुत्प्रेक्ष्यं द्वयोरपि  । । सूत्र १०.४१  । ।>#

#<तदष्टधापि प्रत्येकं भावाभावाभिमानतः  ।
गुणक्रियास्वरूपत्वान्निमित्तस्य पुनश्च ताः  । । सूत्र १०.४२  । ।>#

#<द्वात्रिंशद्विधतां यान्ति-->#

तत्र वाच्योत्प्रेक्षायामुदाहरणं दिङ्मात्रं यथा--
"ऊरुः कुरङ्गकदृशश्चञ्चलचेलाञ्चलो भाति  ।
सपताकः कनकमयो विजयस्तम्भः स्मरस्येव"  । ।
अत्र विजयस्तम्भस्य बहुवाचकत्वाज्जात्युप्रेक्षा  ।
"ज्ञाने मौनं क्षमा शक्तौ त्यागे श्लाघाविपर्ययः  ।
गुणा गुणानुबन्धित्वात्तस्य सप्रसवा इव"  । ।
अत्र सप्रसवत्वं गुणः  ।
"गङ्गाम्भसि सुरत्राण ! तव निः शाननिस्वनः  ।
स्नातीवारिधूवर्गगर्भपातनपातकी"  । ।
अत्र स्नातीति क्रिया  ।
"मुखमेणीदृशो भाति पूर्णचन्द्र इवापरः"  ।
अत्र चन्द्र इत्येकव्यक्तिवाचकत्वाद्द्रव्यशब्दः  ।
एते भावाभिमाने  ।
अभावाभिमाने यथा--
"कपोलफलकावस्याः कष्टं भूत्वा तथाविधौ  ।
उपश्यन्ताविवान्योन्यमीदृक्षां क्षामतां गतौ"  । ।
अत्रापश्यन्ताविति क्रियाया अभावः  ।
एवमन्यत् ।
निमित्तस्य गुणक्रियारूपत्वे यथा--"गङ्गम्भसि" इत्यादौ स्नातीवेत्युत्प्रेक्षानिमित्तं पातकित्वं गुणः  ।
"अपश्यन्तौ-" इत्यादौ क्षामतागमनरूपं निमित्तं क्रिया  ।
एवमन्यत् ।
प्रतीयमानोत्प्रेक्षा यथा--
"तन्वङ्ग्याः स्तनयुग्मेन मुखं न प्रकटीकृतं  ।
हाराय गुणिने स्थानं न दत्तमिति लज्जया"  । ।
अत्र लज्जयेवेति इवाद्यभावात्प्रतीयमानोत्प्रेक्षा  ।
एवमन्यत् ।
ननु ध्वनिनिरूपणप्रस्तावेऽलङ्काराणां सर्वेषामपि व्यङ्ग्यात्वं भवतीत्युक्तं  ।
सम्प्रति पुनविशिष्य कथमुत्प्रेक्षायाः प्रतीयमानत्वं ? उच्यतेव्यङ्ग्योत्प्रेक्षायाम्--"महिलासहस्स-" इत्यादावुत्प्रेक्षणं विनापि वाक्यविश्रान्तिः  ।
इह तु स्तनयोर्लज्जाया असम्भवाल्लज्जयेवेत्युत्प्रेक्षयैवेति व्यङ्ग्यप्रतीयमानोत्प्रेक्षयोर्भेदः  ।
23. Mahesvarabhatta’s Vijnapriya and 24. Anantadasa’s Locana (1400)

#<भवेत्संभावनोत्प्रेक्षा प्रकृतस्य परात्मना  ।>#

     ************* टीका *************
     #<विज्ञप्रियाः>#

     (वि, त) उत्प्रेक्षालङ्कारमाह---भवेदिति  ।
     प्रकृतस्य परात्मनाप्रकृत---तादात्म्येन सम्भावनमुत्कटकोटिकः संशय इत्यर्थः  ।
     तेनानुत्कटकोटिकसन्देहनिश्चययोः रूपकादौ च नातिप्रसङ्गः  ।
     #<लोचनाः>#

     (लो, अ) एवमभेदप्राधान्येनारोपगर्भालङ्कारान्लक्षयित्वाध्यवसायगर्भान्लक्षयति---भवेदिति  ।
     प्रकृतस्य सम्भविनो वर्णनीयस्य परः सदृशतयोपकल्पितः  ।
     अर्थादसम्भवी योर्ऽथः तदात्मना तत्स्वरूपेण सम्भावना  ।
     मिथ्याज्ञानविशेष उत्प्रेक्षालङ्कार इत्यर्थः  ।
     ********** टीका संपूर्णा **********
25. Visvesvara Kavicandra: Camatkaracandrika (1400)

26. Vidyadhara: ekavali (14th century) and 27. Mallinatha Suri: Tarala commentary on Vidyadhara's Ekavali (1350-1450 CE.)

28. Simhabhupala: Rasarnavasudhakara (1400-1500)

29. Vamana: Kavyalamkarasutra, with Vrtti (1400-1500)

30. Rupa Gosvamin: Natakacandrika (1489–1564)

31. Rupa Gosvamin: Ujjvalanilamani (1489–1564)

32. Apayya dikshit: kuvalayananda (1535)

33. Kavi Karnapura: Alankarakaustubha (around 1550)

34. BAladeva VidyabhuShaNa: kavyakaustubha (around 1550)

35. Jagannatha Panditaraja: Rasagangadhara, Anana 1 (17th century)

36. Krishna brahmatantra Parakala Swami: Alankaramanihara (1917)

37. Vagbhatalankara

38. Alankarashekhara

39. Alankara adhyaya agni purana

40. Bharata – nATyashAstra

41. Bhatti – rAvaNavadham

